
Azken kopatxua
Seberok ta kuadrillak Hotel Beitian afaldu eben eta mozko-
rra harrapatu. Ez dakigu bertan hotelian edo geruago moz-
kortu zirian, baina badakigu afal ostian kopatxu batek edo 
bestek eztarrijan berako bidia egin ebala. Kopatxu hori da 
nik neuk honako honetan dakartzuedana, aldizkari honek 
be Seberok eta  kuadrillak lez, ganorazko amaieria izan 
dagian . Izparrangi baten aurkitu dot ondorengo barria, 
“zaharrak barri”.
1917ra goiaz barriro. Europa osua sutan, eta Errusia ira-
kitten Iraultza bezperetan . Gu barriz, espainolak neutralak 
ziranez, ez hotz ez bero, epel . Burrukan batetik, frantsesak 
eta ingelesak eta bestetik, alemanak, inpernuko diabruen 
semiak. Barrabaskerietan “number one”, ingelez apur bat 
be badakit eta. Kasurako sumariñuak erabiliz egin eben 
gerria. Alemaniako “inkinieruak” orduan be sekulakuak 
zirianez, gerrarako egin ebezan itsaspekuak ez zeuken pa-
rekorik. Holan ba ingelesen baporak hondoratzen hasi 
ziranian, ia gerria irabazi eben . Baina ez ingelesenak 
bakarrik, guriak be hamaikatxu hondoratu ebezan .
Baina beti ez zirian hain harruak. Lekittoko talaie-
ruak ikusitakua kontuko deutsuet. Zer ikusiko eta 16 
merkantez osatutako konboi bat eta euren zelatan su-
mariño aleman bat. Talaierua noiz entzungo torpe-
duen eta bonben hotsa eta honegaz batera Lekittoko 
arrantzaliak guztiak, a zelako ezustia izan eben! Ez 
tirorik ez espetakulorik; sumariñoko kapittanak ikusi 
ebanerako ingelesen baporetako baten kañoitxu bat, 
sartu urpian eta ospa egin eban .
Deskuiduan, alkarreri tiroka hasi izan bazirian eta 
sumariñua hondoratu Lekitto aldian, orduan izan-
go zan, laguntxu, aeroplanuen antzera, Bakio eta 
Mundaka artian bi edo bihar izan ezkero dozena 
erdi hondoratu ziriala.

Lau sumariño pasa-ta...

Itsaspeko alemana Calais-eko hondartzan hondartuta, 1917.




